
Аннотaция: В данной статье излагается роль использования современных 

педагогических и инновационных технологий в обучении инженерной графики, а также 

даны определения таким понятиям как “технология”, “инновaция”. Констатируется тот 

факт, что основная цель использования современных педагогических технологий 

состоит в достижении эффективности студентами для наиболее легкого усвоения 

пройденного материала и повышении квалификaции. 

 

Annotatsiya: Ushbu maqolada muhandislik grafikasini o'qitishda zamonaviy pedagogik va 

innovatsion texnologiyalardan foydalanishning o'rni yoritilgan, shuningdek, "texnologiya", 

"innovatsiya" kabi tushunchalar aniqlangan. Zamonaviy pedagogik texnologiyalardan 

foydalanishning asosiy maqsadi talabalarning samaradorligiga erishish materialni o'zlashtirish 

va malaka oshirish asosida ishlab chiqildi.  

          

Annotation: This article outlines the role of the use of modern pedagogical and innovative 

technologies in teaching engineering graphics, and also defines such concepts as “technology”, 

“innovation.” It is stated that the main purpose of using modern pedagogical technologies is 

to achieve students' efficiency for the easiest mastering the material and advanced training.  

 

Kalit so‘zlar: yondashuv, nazariy material, bo'lajak o'qituvchi, shaxsiy yondashuv, uslubiy 

asos, kasbiy faoliyat, o'quv jarayoni, faol o'qitish usuli, talaba. 

Bugungi kunda ta’lim tizimini tubdan o‘zgartirish borasida bir qancha  tadbirlar amalga 

oshirilayotgan bir paytda, zamon talabiga javob bera oladigan o‘quv dasturlar,  qo‘llanmalar 

va metodik yordam bera oladigan usullarni yaratish eng muhim vazifalardan biri hisoblanadi. 

Har qanday ta’lim – tarbiya pedagog, murabbiy tomonidan amalga oshiriladi. Shuning uchun 

ularning kasbiy mahoratlarini takomillashtirib borish o‘rinlidir. Pedagog talabalarga 

chizmalarni chizishda tasavvurlarini shakllantirishda kompyuternig o‘rni bugungi kunda juda 

muhim hisoblanadi.  

Maktab ta’limida amalga oshiriladigan tasviriy san’at va chizmachilik darslarining maqsad va 

vazifalari ham shunga monand tarzda shakllantirilsa maqsadga mufoviq bo‘lar edi. Bo‘lajak 

chizmachilik o‘qituvchi dars jarayonlarining sifat va samaradorligini oshirishda AutoCAD 

dasturida chizmalarni chizsa o‘quvchilar kam vaqt ichida oson o‘zlashtiradi.  

Amerikalik mashhur psixolog va pedagog Benjamin Blum tomonidan asos solingan savol va 

to‘shiriqlar tizimi – bilish faoliyati darajalariga asoslangan o‘quv maqsadlari taksonomiyasi 

zamonaviy ta’lim olamida yetarli darajada keng tarqalgan. Bo‘lajak chizmachilik o‘qituvchi 

“Kasbiy sifatlar”ini rivojlantirganda quyidagi holatlarga e’tibor berishi lozim: pedagogning 

o‘z kasbiga kasbiy mahorati;  bilimili bo‘lishi, o‘z ustida doimiy ishlashi; nutqi ravonliligi; 

fazoviy texnik fikrlashi; pedagogning mas’uliyati va aniqlililigi; kasbiy xatti-harakatlarning 

motivlari; kompyuterda ishlay olishi; o‘quvchilarga do‘stona munosabati bularni amalga 

oshirishda bo‘lajak chizmachilik o‘qituvchisi kasbiy sifatlarini shakllanishida birgalikda 

o‘quvchilar bilan doimo samimiy munosabatda bo‘lishi kerak. 

L.M.Mitinaning qayd etib o‘tgan kasbiy sifatlar ro‘yxatini quyidagicha: xushmuomalalik, 

o‘ychanlik, talabchanlik, ta’sirchanlik, yaxshi tarbiya, ehtiyotkorlik, chidamlilik va o‘zini tuta 

bilish, xatti-harakatlarning moslashuvchanligi, fuqarolik, insonparvarlik, samaradorlik, 

intizom, mehr-oqibat, vijdonlilik, xayrixohlik, g‘oyaviy ishonch, tashabbuskorlik, samimiylik, 

kollektivizm, siyosiy ong, kuzatuvchanlik, qat’iyatlilik, tanqidiylik, izchillik, bolalarga 

muhabbat, mas’uliyat, sezgirlik, tashkilotchilik, xushmuomalalik, odoblilik, vatanparvarlik, 

rostgo‘ylik, pedagogik bilimdonlik, uzoqni ko‘ra bilish, to‘g‘rilik, mustaqillik, o‘zini o‘zi 

tanqid qilish, hayo, adolat, zukkolik, jasorat, o‘z-o‘zini takomillashtirishga intilish, 

xushmuomalalik, yangilikni his qilish, o‘zini o‘zi qadrlash, sezgirlik, emotsionallik. 

Sifatlarning ushbu umumiy ro‘yxati ideal o‘qituvchining psixologik portretini tashkil qiladi. 

Uning o‘zagi, zamini aslida shaxsiy sifatlar – pedagogik yo‘nalganlik, intilish darajasi, o‘z-

o‘zini baholay bilish, «men» timsolidir.1  Ko‘pgina olimlar kasbiy sifatlarlar to‘g‘risida 

alohida e’tirof etishgan. Bo‘lajak chizmachilik fani o‘qituvchisining nazariy bilimlari tizimini 

va ularni muayyan pedagogik vaziyatlarda qo'llash usullarini, shuningdek, uning 

madaniyatining integrativ ko'rsatkichlarini nutqi, muloqot uslubi, o‘ziga va o‘ziga bo'lgan 

munosabatini o‘z ichiga oladi. “Kasbiylik” atamasi “kasbiy kompetensiya” atamasidan 

kengroqdir. Professional bo'lish nafaqat buni qanday qilish, balki bu bilimlarni amalga 

oshirish, kutilmagan natijaga erishishdir. Inson kasbiy mahoratining zaruriy tarkibiy qismi bu 

 
1 Mitina, L.M. Психологическая диагностика коммуникативних способностей учителя. - Кемерово, Кемеровский областной институт 

усовершенствования учителей, 1996 г. 

kasbiy kompetentsiyadir. Kasbiy kompetentsiya masalalari mahalliy va xorijiy olimlarning 

ishlarida ko'rib chiqiladi. Kasbiy kompetentsiyaning zamonaviy yondashuvlari va talqinlari 

juda xilma-xildir. Xorijiy adabiyotlarda hozirda mavjud bo‘lgan kasbiy kompetentsiya 

ta’riflari “chuqur bilim”, “adekvat topshiriqni bajarish holati”, “faoliyatni amalda bajarish 

qobiliyati” (G.K.Britell, R.M.Jyuger, V.E.Blank) va boshqalar.  

Muhandislik kompyuter grafikasini o‘qitishdan asosiy maqsad o‘quvchi va talabalarga 

chizmachilik va muhandislik fanlaridan bajariladigan grafik axborotlarni-chizma, diagramma 

va sxemalar kabi tasvirlarni kompyuter yordamida bajarish tartibi va qoidalarini o‘rgatishdan 

iborat2. «Muhandislik kompyuter grafikasi»ning asosiy masalasi amaliy va operatsion 

dasturlar hamda tayyor buyruqlar paketidan foydalanib, loyihalash va texnologik 

jarayonlarning modellarini yaratish ishlarini o‘quvchi yoki talabalar tomonidan kompyuterda 

erkin bajarishlari uchun zaruriy bo‘lgan bilim va malakalarga erishtirishdan iborat.  

«Muhandislik kompyuter grafikasi»ni o‘qitishdan asosiy maqsad talabalarga muhandislik va 

mutaxassislik fanlaridan bajariladigan barcha turdagi grafik axborotlarni - chizma, diagramma 

va sxemalar kabi tasvirlarni ikki o‘lchamda yoki uch o‘lchamda kompyuter yordamida 

bajarish tartibi va qoidalarini o‘rgatishdan iborat. 

«Muhandislik kompyuter grafikasi»ning asosiy masalasi amaliy va operatsion dasturlar hamda 

tayyor buyruqlar paketidan foydalanib, loyihalash va texnologik jarayonlarning modellarini 

yaratish ishlarini tinglovchilar tomonidan kompyuterda erkin bajarishlari uchun zaruriy 

bo‘lgan bilim va malakalarga o‘rgatishdan iborat. Har bir amaliy mashg‘ulotda 25-30 minut 

davomida grafik axborotlarning primitivlarini-tarkibiy qismlarini kompyuter ekranida chizish, 

ularni qayta o‘zgartirib maqbul bo‘lgan variantlarini yaratish va ekranda bajarilgan tasvirlarni 

xotiraga saqlash va qog‘ozga chiqarib olish kabi vazifalarni bajarish uchun zarur bo‘lgan 

nazariy bilimlar bosqichma-bosqich berib boriladi3. 

Shunday qilib, kasbiy sifatlar tuzilmasi o‘zida bilimlar, ko‘nikmalar va malakalarni, 

qobiliyatni, didaktik tamoyilga asoslanib- oddiydan murakkabga, kompyuterda ishlay 

oladigan kasbiy ahamiyatga ega shaxsiy sifatlarini mujassam etadi. Oliy ta’lim muassasalari 

talabalarining kasbiy sifatlarining shakllanishi va rivojlanishi haqidagi konseptual 

yondashuvlarni hamda uning tushunchaviy apparatini tahlil etishish zarur. Chunki, ularga 

tayangan holdagina oliy ta’lim muassasalari talabalarining kasbiy sifatlarini rivojlantirish 

muammosini hal etish mumkin. 

 

 

 

 
2   F.Alimov, H.Xalilova, C.Kasimova, U.Rixsiboyev  “Muhandislik kompyuter grafikasi va uni o ‘qitish metodikasi” o‘quv qo‘llanma 

Toshkent-2009yil 6-bet 
3 F.Alimov, H.Xalilova, C.Kasimova, U.Rixsiboyev  “Muhandislik kompyuter grafikasi va uni o ‘qitish metodikasi” o‘quv 

qo‘llanma Toshkent-2009yil 7-bet 

